
（པར་ངོས་དང་པོར་མཐུད）ཀྲུང་གོ་
རྩོམ་རིག་སྒྱུ་རྩལ་ལས་རིགས་མཉམ་འབྲེལ་
ལྷན་ཚོགས་ཀྱིས་འགོ་ཁྲིད་བྱས་པའི་རྒྱལ་
ཡོངས་རང་བཞིན་གྱི་ལོ་ཆུང་བྱིས་པའི་
ཞབས་བྲོའི་འདུ་ཚོགས་གཟབ་རྒྱས་ཤིག་
ཡིན་པའི་ངོས་ནས་མིག་སྔར་རང་རྒྱལ་གྱི་
རྒྱལ་ཁབ་རིམ་པའི་ལོ་ཆུང་བྱིས་པའི་
ཞབས་བྲོའི་གསར་རྩོམ་འགྲན་བསྡུར་
འབའ་ཞིག་དེ་རེད། ཞའོ་ཧོའི་ཉམས་
འགྱུར་ཞེས་པའི་རྒྱལ་ཡོངས་ཀྱི་ལོ་ཆུང་
བྱིས་པའི་ཞབས་བྲོ་འཁྲབ་སྟོན་དེ་1998
ལོར་སྐབས་དང་པོ་གཉེར་བ་ནས་བཟུང་
རང་རྒྱལ་གྱི་ལོ་ཆུང་བྱིས་པའི་ཞབས་བྲོ་
སྤེལ་རེས་དང་འགྲེམས་སྟོན་གྱི་ལས་སྟེགས་
གལ་ཆེན་ཞིག་ཏུ་གྱུར་པ་དང་ལེ་ཚན་ཚང་
མ་རྒྱལ་ཡོངས་ཁྱབ་ཁོངས་ཀྱི་ཐོག་མའི་
འདེམས་སྒྲུག་དང་བསྐྱར་འདེམས་ཀྱི་ལྷུ་
ཚིགས་བརྒྱུད་རྒྱལ་ཡོངས་ཀྱི་ལོ་ཆུང་བྱིས་
པའི་ཞབས་བྲོ་གསར་རྩོམ་དང་འཁྲབ་སྟོན་
གྱི་ཆུ་ཚད་གཅིག་སྡུད་ཐོག་མངོན་ཡོད།

《སྤྲོ་སྣང་ལྡན་པའི་དུང་དཀར》ཞེས་

པ་དེ་བོད་ལྗོངས་ཞབས་བྲོ་མཁས་ཅན་
མཐུན་ཚོགས་ཀྱིས་འོས་སྦྱོར་བྱས་པ་དང་ལྷ་
ས་གྲོང་ཁྱེར་ཚོད་ལྟའི་སློབ་ཆུང་གིས་བཏོད་
པ་ཞིག་ཡིན་ཞིང་། གཞིས་རྩེ་སྐྱིད་གྲོང་
རྫོང་གི་རྒྱུད་དུ་དར་ཁྱབ་ཆེ་བའི་དུང་
དཀར་འཁྲབ་ཆས་དང་མཐོང་ཚོར་གྱི་
མཚོན་རྟགས་སུ་བྱས་ནས་བུ་ཕྲུག་ཉུང་
ཤས་ཀྱིས་ཞབས་བྲོ་འཁྲབ་པའི་རྣམ་པའི་
ཐོག་ནས་གསར་རྩོམ་བྱས་པ་དང་། སྒྲིག་
བཟོ་བྱེད་རིང་མཚོན་རྟགས་གསར་པ་དང་
གཞི་རྒྱུ་གསར་པ་མཉམ་འདྲེས་བྱས་ཏེ་
དུས་རབས་གསར་པའི་བོད་ཀྱི་ལོ་ཆུང་
བྱིས་པར་སྲུང་སྐྱོང་དང་མི་རིགས་ཀྱི་ཕུལ་
བྱུང་རིག་གནས་རྒྱུན་འཛིན་དང་འཕེལ་
རྒྱས་གཏོང་བའི་སྟོབས་ཤུགས་དང་རྒྱུན་
འཛིན་རྒྱུན་མཐུད་བྱེད་པ་མཚོན་ཡོད།
2007ལོར་དུང་དཀར་ཞེས་པ་བོད་རང་
སྐྱོང་ལྗོངས་ཀྱི་ཁག་གཉིས་པའི་མངོན་མིན་
རིག་གནས་ཤུལ་བཞག་གི་མིང་གཞུང་ནང་
བཅུག་ཡོད་པ་རེད།

（ལྷག་པ་ཚེ་རིང་གིས་སྒྱུར་ཞུས་བྱས）

རང་ལྗོངས་ཀྱི་ལོ་ཆུང་བྱིས་པའི་ཞབས་བྲོའི་
བརྩམས་ཆོས《སྤྲོ་སྣང་ལྡན་པའི་དུང་དཀར》ཞེས་
པ་རྒྱལ་ཡོངས་ཀྱི་ལོ་ཆུང་བྱིས་པའི་ཞབས་བྲོའི་
འཁྲབ་སྟོན་སྐབས་བཅུ་གསུམ་པའི་ནང་ཚུད་པ།

ཤིན་ཧྭ་གསར་འགྱུར་ཁང་པེ་
ཅིང་ནས་ཟླ་7ཚེས་4ཉིན་གློག་འཕྲིན་
འབྱོར་གསལ། ཚེས་4ཉིན། གསར་
འགོད་པར་རྒྱལ་ཁབ་ཁྲལ་དོན་སྤྱི་ཁྱབ་
ཅུས་ནས་ཤེས་རྟོགས་བྱུང་བར་གཞིགས་
ན། འདི་ལོའི་ཟླ་དང་པོ་ནས་ལྔ་པའི་
བར། ད་ལྟ་ལག་བསྟར་བྱེད་བཞིན་པའི་
ཚན་རྩལ་གསར་གཏོད་དང་བཟོ་སྐྲུན་
ལས་རིགས་འཕེལ་རྒྱས་ལ་རྒྱབ་སྐྱོར་བྱེད་
པའི་སྲིད་ཇུས་གཙོ་བོའི་དཔྱ་ཁྲལ་དང་
གྲོན་དངུལ་ཆག་ཡང་བཏང་བ་དང་ཁྲལ་
ཕྱིར་སློག་ཚད་སྒོར་དུང་ཕྱུར་6361ཟིན་
ཡོད་པ་རེད།

དེའི་ནང་མཐོ་གསར་ལག་རྩལ་ཁེ་
ལས་ལ་ཁྲལ་ཚད་བརྒྱ་ཆ་15བཅག་ནས་
ཁེ་ལས་ཀྱི་ཐོབ་ཁྲལ་བསྡུ་བ་སོགས་ལ་རྒྱབ་
སྐྱོར་བྱས་ནས་མཐོ་གསར་ལག་རྩལ་ཁེ་
ལས་དང་གསར་དར་ཐོན་ལས་སྐྱེད་སྲིང་
དང་འཕེལ་རྒྱས་གཏོང་བའི་སྲིད་ཇུས་
ཀྱིས་དཔྱ་ཁྲལ་སྒོར་དུང་ཕྱུར་1407ཆག་
ཡང་བཏང་བ་དང་། སྔོན་ཐོན་བཟོ་
སྐྲུན་ལས་རིགས་ཁེ་ལས་ཀྱི་གནས་ཐང་
འཕར་ཁྲལ་སྣོན་རྩིས་འཕྲི་འཐེན་སོགས་
བཟོ་སྐྲུན་ལས་རིགས་ཀྱི་སྤུས་ཚད་མཐོ་
བའི་འཕེལ་རྒྱས་ལ་རྒྱབ་སྐྱོར་བྱེད་པའི་
སྲིད་ཇུས་ཀྱི་དཔྱ་ཁྲལ་གྲོན་དངུལ་ཆག་
ཡང་བཏང་བ་དང་ཁྲལ་སློག་སྒོར་དུང་
ཕྱུར་4158ཟིན་ཡོད།

འདི་ལོའི་ཚུན་དུ། ཁྲལ་དོན་ཚན་
པས་གྲུབ་ཆའི་རང་བཞིན་གྱི་དཔྱ་ཁྲལ་དང་
གྲོན་དངུལ་ཆག་ཡང་གཏོང་བའི་ཐབས་
ཇུས་བཀོད་སྒྲིག་དོན་འཁྱོལ་བྱས་ནས་སྲིད་
ཇུས་ཀྱི་ཁེ་སྤོགས་གནད་སྨིན་དང་མགྱོགས་
མྱུར་གཉེར་སྐྱོང་གི་བྱེད་པོར་ཁྱབ་རྒྱུར་སྐུལ་
འདེད་ཤུགས་ཆེན་བཏང་ཡོད།

གྲུབ་ཆའི་རང་བཞིན་གྱི་དཔྱ་ཁྲལ་
གྲོན་དངུལ་ཆག་ཡང་གཏོང་བའི་སྲིད་ཇུས་
ཀྱི་སྐུལ་འདེད་ནུས་ལྡན་འོག་རང་རྒྱལ་གྱི་
ཚན་རྩལ་གསར་གཏོད་དང་བཟོ་སྐྲུན་ལས་

རིགས་སྤུས་ཚད་མཐོ་བའི་འཕེལ་རྒྱས་ལ་
མགྱོགས ་མྱུར ་སྐུལ ་འདེད ་བཏང ་བ ་
རེད། གནས་ཐང་འཕར་ཁྲལ་གྱི་འཛིན་
ཤོག་གི ་གྲངས་གཞི་ལས་མངོན་པར་
གཞིགས་ན། འདི་ལོའི་ཟླ་དང་པོ་ནས་ལྔ་
པའི་བར། ལག་རྩལ་མཐོ་བའི་ཐོན་ལས་
ཀྱི་ཕྱིར་འཚོང་ཡོང་འབབ་དུས་མཚུངས་
ལས་བརྒྱ་ཆ་14.2འཕར་ནས་རྒྱལ་ཡོངས་
ཀྱི་སྤྱིའི་འཕར་ཚད་ལས་མངོན་གསལ་དོད་
པོས་མགྱོགས་པ་ཡོད། གྲངས་འཛིན་
དཔལ་འབྱོར་གྱི་ལྟེ་བའི་ཐོན་ལས་དུས་
མཚུངས ་ལས ་བརྒྱ ་ཆ ་10འཕར ་བ ་
དང་། རྒྱལ་ཡོངས་ཀྱི་ཁེ་ལས་ཀྱིས་གྲངས་
འཛིན་ལག་རྩལ་ཉོ་སྒྲུབ་བྱས་པའི་དངུལ་
གྲངས་དུས་མཚུངས་ལས་བརྒྱ་ཆ་9.7
འཕར་བ། གྲངས་འཛིན་དང་དངོས་
ཡོད་མཉམ་འདྲེས་ལ་གོ་རིམ་ལྡན་པའི་
ངང་སྐུལ་འདེད་བཏང་བ་བཅས་བྱས་པ་
རེད།

བཟོ་སྐྲུན་ལས་རིགས་ཐད་གནས་
ཐང་འཕར་ཁྲལ་གྱི་འཛིན་ཤོག་གྲངས་
གཞི་ལས་མངོན་པར་གཞིགས་ན། འདི་
ལོའི་ཟླ་དང་པོ་ནས་ལྔ་པའི་བར་རང་རྒྱལ་
གྱི་བཟོ་སྐྲུན་ལས་རིགས་ཀྱི་ཁེ་ལས་ཀྱི་ཕྱིར་
འཚོང་ཡོང་འབབ་དུས་མཚུངས་ལས་བརྒྱ་
ཆ་4.2འཕར་བ་དང་། དེའི་ནང་སྒྲིག་
ཆས་བཟོ་སྐྲུན་ལས་རིགས་དང་། གྲངས་
འཛིན་ཐོན་རྫས་བཟོ་སྐྲུན་ལས་རིགས།
ལག་རྩལ་མཐོ་བའི་བཟོ་སྐྲུན་ལས་རིགས་
བཅས་ཀྱི་ཕྱིར་འཚོང་ཡོང་འབབ་དུས་
མཚུངས་ལས་བརྒྱ་ཆ་9དང་། བརྒྱ་ཆ་
12.1 བརྒྱ་ཆ་12.1བཅས་ཁག་སོ་
སོར་འཕར་བ་དང་། ལྷག་པར་རྩིས་
འཁོར་བཟོ་སྐྲུན་དང་རིག་ནུས་སྒྲིག་ཆས་
བཟོ་སྐྲུན་སོགས་སྔོན་ཐོན་བཟོ་སྐྲུན་ལས་
རིགས་ཀྱི་ཕྱིར་འཚོང་ཡོང་འབབ་དུས་
མཚུངས་ལས་བརྒྱ་ཆ་21.6དང་བརྒྱ་ཆ་
19.4ཁག་སོ་སོར་འཕར་ཡོད་པ་རེད།

（བསྟན་རྡོར་གྱིས་སྒྱུར་ཞུས་བྱས）

རྒྱལ་ཁབ་ཁྲལ་དོན་སྤྱི་ཁྱབ་ཅུས་
ཀྱིས་ཟླ་དང་པོ་ནས་ལྔ་པའི་བར་
ཚན་རྩལ་གསར་གཏོད་དང་བཟོ་
སྐྲུན་ལས་རིགས་ཀྱི་འཕེལ་རྒྱས་ལ་
དཔྱ་ཁྲལ་དང་གྲོན་དངུལ་ཆག་ཡང་
བཏང་བ་དང་དཔྱ་ཁྲལ་ཕྱིར་སློག་པ་
སྒོར་དུང་ཕྱུར་6300ལས་བརྒལ་བ།

（པར་ངོས་དང་པོར་མཐུད）ཧའོ་ལེས་སྤྱི་
ཁྱབ་ཧྲུའུ་ཅིས་རྟེན་འབྲེལ་འཕྲིན་ཡིག་ནང་
ཀྲུང་གོའི་ལུགས་ཀྱི་དེང་རབས་ཅན་ལ་
བརྟེན་ནས་རྒྱལ་ཁབ་སྟོབས་ཆེན་འཛུགས་
སྐྲུན་ལ་ཕྱོགས་ཡོངས་ནས་སྐུལ་འདེད་
གཏོང་བ་དང་མི་རིགས་བསྐྱར་དར་གྱི་
རླབས་ཆེན་བྱ་གཞག་གཏོད་པར་གཞོན་
ནུར་མདུན་ལམ་ཆེན་པོ་ལྡན་པས་དེ་ནི་
སྐུལ་ལྕག་ཅིག་ཡིན་ལ་རེ་བ་ནན་པོ་ཞིག་
ཀྱང་ཡིན་ཞེས་བཤད། ཁོང་གིས་གྲོང་
ཚོར་བཅའ་སྡོད་གཞོན་ནུ་ལས་བྱེད་པ་ཞིག་
ཡིན་པའི་ངོས་ནས་སྤྱི་ཁྱབ་ཧྲུའུ་ཅིའི་བཀའ་
མངགས་བློ་ལ་བརྟན་པོར་ངེས་ནས་འབད་
འབུངས་ཧུར་ལེན་དང་རང་འགན་གཙང་
སྒྲུབ་བྱས་ཏེ་གཞི་རིམ་དུ་གཞི་ཚུགས་ནས་
མི་ཚེའི་རིན་ཐང་མངོན་པ་དང་། གྲོང་
གསེབ་དར་རྒྱས་ཀྱི་གར་སྟེགས་ཐོག་གཞོན་
ནུའི་འགན་འཁྲི་འཁུར་སེམས་མངོན་པར་
བྱ་རྒྱུ་ཡིན་ཞེས་བཤད་པ་རེད།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་རྟེན་
འབྲེལ་འཕྲིན་ཡིག་ནང་ནན་གསུངས་གནང་
དོན། རྒྱ་ཆེའི་གཞོན་ནུ་ཚོས་རང་རྟོགས་
ངང་ཏང་དང་མི་དམངས་ཀྱི་འབོད་སྐུལ་ལ་
ཉན་པ་དང་། ཕུགས་བསམ་དང་དད་
སེམས་བརྟན་དུ་གཏོང་བ། ཁྱིམ་ཚང་དང་
རྒྱལ་ཁབ་ལ་བཅངས་པའི་བརྩེ་སེམས་ཟབ་
ཏུ་གཏོང་བ། ལོ་རྒྱུས་ཀྱི་འགན་འཁྲི་
འཁུར་ཕོད་པ་བཅས་བྱས་ནས་འགན་འཁྲི་
འཁུར་ཕོད་པའི་ལང་ཚོའི་ལེའུ་ཞིག་ནུས་
ཤུགས་ཡོད་རྒུས་རྩོམ་དགོས།

རྒྱལ་ཡོངས་སློབ་མའི་མཉམ་འབྲེལ་
ལྷན་ཚོགས་ཀྱི་འཐུས་མི་དང་ཀྲུང་གོའི་ཞིང་
ལས་སློབ་ཆེན་ས་ཞིང་ཐོན་ཁུངས་དོ་དམ་
ཆེད་ལས་ཀྱི་སློབ་མ་ལི་དབྱི་ཐུང་གིས་ཞིང་
ལས་ཚན་རིག་རིག་པའི་སློབ་མ་ཞིག་ཡིན་
པའི་ངོས་ནས་ངས་རང་ཉིད་འཚར་ལོངས་
ཡོང་བ་དང་ཤེས་ལྡན་པར་འགྱུར་བའི་དུས་
སྐབས་ཡག་ཤོས་ལ་དམ་འཛིན་གང་ལེགས་
བྱས་ཏེ་ཤེས་བྱར་སློབ་སྦྱོང་དང་འཇོན་ཐང་
ཆེ་རུ་གཏོང་བ་དང་། གོམ་སྟབས་ལ་
བརྟེན་ནས་ས་ཞིང་ལ་ཚད་འཇལ་བ།
བརྩེ་སེམས་ཟབ་མོ་ལ་བརྟེན་ནས་ཞིང་ཁའི་
མུ་ཁར་གཞི་ཚུགས་པ་བཅས་བྱ་རྒྱུ་ཡིན།
སློབ་གྲྭར་ལོག་རྗེས་སྦྲེལ་ཟམ་དང་སྦྲེལ་ཐག་
གི་ནུས་པ་མུ་མཐུད་ནས་འདོན་སྤེལ་ཡག་

པོ་བྱས་ནས་གཞོན་ནུ་སློབ་མ་དེ་བས་མང་
བར་སློབ་ཁང་ནང་གི་སློབ་སྦྱོང་དང་གྲོང་
གསེབ་ཀྱི་ལག་ལེན་གཉིས་ཟུང་འབྲེལ་དམ་
ཟབ་བྱ་རྒྱུར་སྐུལ་ཁྲིད་བྱས་ཏེ་གྲོང་གསེབ་
ཀྱི་ས་གཞི་ཆེན་མོའི་ཐོག་སློབ་གསོ་ཐེབས་
པ་དང་། འཇོན་ཐང་ཆེ་རུ་གཏོང་བ།
ལེགས་སྐྱེས་འབུལ་བ་བཅས་བྱ་རྒྱུ་ཡིན་ཞེས་
བཤད་པ་རེད།

གཞོན་ནུ་ཚོ་འཚར་ལོངས་ཡོང་བ་
དང་། གཞོན་ནུའི་བྱ་གཞག་དབྱར་མཚོ་
རྒྱས་པ་ལྟར་གོང་དུ་འཕེལ་བ་ནི་ཏང་ཨུད་
དང་སྲིད་གཞུང་རིམ་ཁག་གིས་གཞོན་ནུའི་
ལས་ཀར་འགོ་ཁྲིད་དང་། ཐུགས་ཁུར།
རྒྱབ་སྐྱོར་བཅས་བྱེད་པ་དང་ཁ་འབྲལ་
ཐབས་མེད།

རྒྱལ་ཡོངས་གཞོན་ནུ་མཉམ་འབྲེལ་
ལྷན་ཚོགས་ཀྱི་ཨུ་ཡོན་དང་ཧྥུ་ཅན་ཀྲང་ཀྲོའུ་
ཐའེ་ཧྲང་མ་འཇོག་ཁུལ་གྱི་ཏང་གི་ལས་དོན་
ཨུ་ལྷན་གྱི་ཨུ་ཡོན་དང་དོ་དམ་ཨུ་ལྷན་གྱི་
ཀྲུའུ་རེན་གཞོན་པ་ཤུའེ་ཅེ་ཡིས་སྤྱི་ཁྱབ་ཧྲུའུ་
ཅི་ཞི་ཅིན་ཕིང་གི་རྒྱ་ཆེའི་གཞོན་ནུ་དང་
གཞོན་ནུ་སློབ་མ་སྐྱོན་བྲལ་ངང་འཚར་
ལོངས་ཡོང་བ་དང་བྱས་རྗེས་འཇོག་པར་ཆ་
རྐྱེན་བཟང་པོ་གཏོད་དགོས་ཞེས་པའི་བླང་
བྱ་བློ་ལ་བརྟན་པོར་ངེས་ནས་གཞོན་ནུའི་
ལས་དོན་དེ་འཐབ་ཇུས་རང་བཞིན་གྱི་ལས་
དོན་ལ་བརྩིས་ནས་དམ་འཛིན་བྱེད་པ་
དང་། ཕར་ཆིན་རྒྱག་པའི་རྩལ་ནུས་ལ་
བརྟེན་ནས་གསོན་ཤུགས་འཕེལ་བའི་ལས་
དོན་སྒྲུབ་པ། སྲིད་ཇུས་ཀྱི་ཐོན་ཁུངས་
དང་། རྩ་འཛུགས་ཀྱི་ཐོན་ཁུངས། སྤྱི་
ཚོགས་ཀྱི་ཐོན་ཁུངས་བཅས་བརྩོན་ལེན་ཧུར་
ཐག་བྱས་ནས་གཞོན་ནུ་མཉམ་འབྲེལ་ལྷན་
ཚོགས་ཀྱིས་རང་འགན་གཙང་སྒྲུབ་དང་།
འཛུགས་སྐྲུན་དང་འཕེལ་རྒྱས་དེ་བས་ལེགས་
པ། གཞོན་ནུའི་སེམས་ཁྲལ་དང་དཀའ་
ངལ་སེལ་རོགས། གཞོན་ནུའི་འཚར་
ལོངས་དང་འཕེལ་རྒྱས་ལ་རྒྱབ་སྐྱོར་བཅས་
བྱ་རྒྱུ་ཡིན་ཞེས་བཤད་པ་རེད།

གཞོན་ནུར་མཐོང་ཆེན་བྱེད་པ་ནི་
འབྱུང་འགྱུར་ལ་མཐོང་ཆེན་བྱེད་པ་དང་།
གཞོན་ནུའི་ཡིད་སེམས་ཁུག་ཚེ་གཞི་ནས་
འབྱུང་འགྱུར་ལ་རྒྱལ་ཁ་ཐོབ་ཐུབ།

རྒྱལ་ཡོངས་གཞོན་ནུ་མཉམ་འབྲེལ་
ལྷན་ཚོགས་ཀྱི་ཀྲུའུ་ཞི་གཞོན་པ་དང་། པེ་

ཅིང་རང་བྱུང་རིག་པ་དང་བཟོ་སྐྲུན་རིག་
པའི་སློབ་ཆེན་གྱི་ཏང་ཨུད་ཀྱི་རྒྱུན་ཨུ།
སློབ་སྤྱི་གཞོན་པ་བཅས་ཡིན་པའི་ཝང་པོ་
ཡིས་རྒྱལ་ཡོངས་གཞོན་ནུ་མཉམ་འབྲེལ་ལྷན་
ཚོགས་ཀྱིས་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་
ཡང་དག་པའི་ཆབ་སྲིད་ཀྱི་ཁ་ཕྱོགས་བརྟན་
དུ་གཏོང་བ་དང་། སྒྱུར་བཅོས་དང་
གསར་གཏོད་གཏིང་ཟབ་ཏུ་གཏོང་བའི་བླང་
བྱར་སློབ་སྦྱོང་དང་ལག་བསྟར་གཏིང་ཟབ་
བྱས་ནས་དུས་རབས་གསར་པའི་ཀྲུང་གོའི་
གཞོན་ནུའི་ལས་འགུལ་དང་གཞོན་ནུའི་ལས་
དོན་གྱི་གཙོ་དོན་དང་ཁ་ཕྱོགས་ལ་སྟངས་
འཛིན་ནན་པོ་བྱེད་པ། དུས་བབ་གསར་
པའི་འོག་གི་ཁྱབ་ཁོངས་ཁག་གི་གཞོན་ནུ་
དང་གཞོན་ནུ་སློབ་མའི་གནས་ཚུལ་གསར་
པ་དང་། ཁྱད་ཆོས་གསར་པ། འགྱུར་
ལྡོག་གསར་པ་བཅས་གནད་ལ་འཁེལ་བར་
བྱེད་པ། ལྟེ་བར་དམིགས་པ་དང་ཁྱོན་
ཡོངས་ལ་ཞབས་འདེགས་ཞུ་བའི་ལས་ཀའི་
གཙོ་གནད་ལ་དམིགས་ཏེ་གཞོན་ནུར་ཁྲིད་
སྟོན་ནུས་ལྡན་བྱེད་པ་དང་། གཞོན་ནུ་
སྒྲིག་འཛུགས་རྒྱ་ཁྱབ་བྱེད་པ། བློ་གཅིག་
སེམས་གཅིག་གིས་གཞོན་ནུར་ཞབས་
འདེགས་ཞུ་བ་བཅས་བྱས་ཏེ་གཞོན་ནུའི་མི་
རབས་རྣམས་ཏང་གི་མཐའ་འཁོར་དུ་མཐུན་
སྒྲིལ་དམ་པོ་བྱ་རྒྱུ་ཡིན་ཞེས་བཤད།

སྐབས་ཉེར་བརྒྱད་པའི་རྒྱལ་
ཡོངས་སློབ་མའི་མཉམ་འབྲེལ་ལྷན་ཚོགས་ཀྱི་
ཀྲུའུ་ཞི་དང་པེ་ཅིང་སློབ་ཆེན་གྱི་སློབ་མ་ལི་
ཝུན་ཏུའོ་ཡིས་འབྱུང་འགྱུར་ལ་ཁ་ཕྱོགས་
སྐབས། རིམ་ཁག་སློབ་མའི་མཉམ་འབྲེལ་
ལྷན་ཚོགས་དང་སློབ་མའི་ལྷན་ཚོགས་རྩ་
འཛུགས་ཀྱིས་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་
རྟེན་འབྲེལ་འཕྲིན་ཡིག་གི་བླང་བྱ་དེ་རྩ་བའི་
ལས་ཀའི་གཞི་འཛིན་སར་བྱས་ཏེ་བསམ་བློ་
ཆབ་སྲིད་ཀྱི་ཁྲིད་སྟོན་དང་། འཚར་
ལོངས་དང་འཕེལ་རྒྱས་ལ་ཞབས་འདེགས་ཞུ་
བ། སློབ་སྦྱོང་དང་རིག་གཞུང་ལ་ནུས་པ་
སྦྱིན་པ། སྤྱི་ཚོགས་ནང་ཞུགས་པ་དང་
རྒྱབ ་སྐྱོར། སྤེལ ་རེས ་དང ་ ། འགྲོ ་
འོང་། སྐུལ་འདེད་གཏོང་བ་སོགས་ཀྱི་
ཁྱབ་ཁོངས་སུ་བྱས་རྗེས་ཧུར་ཐག་འཇོག་པ་
དང་། རྒྱ་ཆེའི་སློབ་མར་སེམས་རྩ་འཁོལ་
པོས་ཞབས་འདེགས་ཞུས་ཏེ་འཕྲལ་མཁོ་
དང་། དཀའ་ངལ། སེམས་ཁྲལ། རེ་

སྒུག་བཅས་ཀྱི་གནད་དོན་ཐག་གཅོད་བྱས་
ནས་ཀུན་སྤྱོད་དང་། ཤེས་རིག ལུས་
རྩལ། མཛེས་རྩལ་བཅས་ཕྱོགས་ཡོངས་
ནས་འཕེལ་རྒྱས་ཡོང་བར་སྐུལ་འདེད་གཏོང་
རྒྱུ་ཡིན་ཞེས་བཤད་པ་རེད།

དུས་མཚམས་ཤིག་རིང་། ཨན་ཧུའེ་
གསོ་རིག་སློབ་ཆེན་སྤྱི་པའི་འཕྲོད་བསྟེན་
སློབ་གླིང་གི་རབ་འབྱམས་པའི་ཞིབ་འཇུག་
སློབ་མ་ཐན་ཡུས་ཐུང་གིས་སློབ་གླིང་གི་
ཚོགས་པ་དང་མཉམ་དུ་ཨན་ཧུའེ་ཞིང་ཆེན་
གྱི་སྡེ་ཁུལ་དང་ཆུས་འཕྲོད་བསྟེན་ཞབས་ཞུ་
ལྟེ་གནས་བརྒྱ་ཙམ་དུ་བསྐྱོད་དེ་སྤྱི་པའི་
འཕྲོད་བསྟེན་གྱི་སྨན་པ་བཀོད་སྒྲིག་གི་ད་
ལྟའི་གནས་ཚུལ་དང་དགོས་མཁོར་ཤེས་
རྟོགས་བྱས་པ་དང་། ཚན་རིག་ཁྱབ་
གདལ་དང་འོས་འགན་སྨན་བཅོས་ཀྱི་བྱེད་
སྒོ་ཧུར་ཐག་སྤེལ་ནས་སྦྱངས་པའི་ཤེས་བྱར་
བརྟེན་ནས་གཞི་རིམ་གྱི་སྤྱི་པའི་འཕྲོད་
བསྟེན་ཞབས་ཞུའི་སྤུས་ཚད་དང་ཕན་འབྲས་
མཐོ་རུ་བཏང་བ་རེད།

ཐན་ཡུས་ཐུང་གིས་སྤྱི་ཁྱབ་ཧྲུའུ་ཅི་ཞི་
ཅིན་ཕིང་གིས་རྟེན་འབྲེལ་འཕྲིན་ཡིག་ནང་
གཞོན་ནུ་ཚོར་བླང་བྱ་བཏོན་གནང་བ་དང་
རེ་བ་ཆེན་པོ་བཅོལ་ཡོད་པས་ངའི་འབད་
འཐབ་ཀྱི་ཁ་ཕྱོགས་དེ་བས་ཁ་གསལ་དུ་ཕྱིན་
སོང་། ལང་ཚོ་ནི་སྦྱོང་བརྡར་ལ་བརྟེན་
ནས་བཀྲག་མདངས་འཚེར་བ་ཡིན། ངས་
སྤྱི་ཁྱབ་ཧྲུའུ་ཅིའི་མངགས་བཅོལ་ཟབ་མོ་བློ་
ལ་བརྟན་པོར་ངེས་ནས་རྒྱུན་གཏན་གྱི་སློབ་
སྦྱོང་དང་གསོག་འཇོག་ལ་སྣང་ཆེན་བྱ་རྒྱུ་
ཡིན་ལ་སྨན་བཅོས་ཀྱི་འཐབ་ས་དང་པོར་
འགན་འཁྲི་ཧུར་ཐག་འཁུར་བ་དང་བྱས་
རྗེས་ཧུར་ཐག་བཞག་ནས་ཕུགས་བསམ་ལྡན་
པ་དང་། འགན་འཁྲི་འཁུར་ཕོད་པ།
དཀའ་སྡུག་མྱོང་ཐུབ་པ། འབད་འཐབ་
བྱེད་ཕོད་པ་བཅས་ཀྱི་དུས་རབས་གསར་
པའི་གཞོན་ནུ་བཟང་པོ་ཞིག་ཏུ་འགྱུར་བར་
འབད་བརྩོན་བྱས་ཏེ་རྒྱལ་ཁབ་སྟོབས་ཆེན་
འཛུགས་སྐྲུན་དང་མི་རིགས་བསྐྱར་དར་གྱི་
རླབས་ཆེན་བྱ་གཞག་ཆེད་ལང་ཚོའི་སྟོབས་
ཤུགས་སྐྱེས་སུ་འབུལ་རྒྱུ་ཡིན་ཞེས་བཤད།

（ཤིན་ཧྭ་གསར་འགྱུར་ཁང་པེ་
ཅིང་ནས་ཟླ་7ཚེས་3ཉིན་འབྱོར་བའི་
གློག་འཕྲིན）
（བུ་ཆུང་དང་པདྨ་རྒྱལ་གྱིས་སྒྱུར་ཞུས་བྱས）

ཟླ་7པའི་ཚེས་4ཉིན། ལོ་འཁོར་གྱི་ཉི་མ་ཆུང་ཤོས་ཤར་ཞིང་། སའི་གོ་ལ་ཉི་མའི་འཁོར་
ཐག་རིང་ཤོས་ཞེས་པ་ནི་ལོ་གཅིག་གི་ནང་དུ་སའི་གོ་ལ་དང་ཉི་མའི་དབར་གྱི་བར་ཐག་རིང་ཤོས་ཀྱི་
དུས་སྐབས་དེ་ལ་ཟེར་ཞིང་། སྐབས་དེར་ཉི་མར་ཐད་ཀར་བལྟ་དུས་ལོ་ཧྲིལ་པོའི་ནང་གི་ཆུང་ཤོས་
དེ་ཡིན།

པར་①ནི་ཟླ་7ཚེས་4ཉིན། ཡུལ་སྐོར་བས་ཧེ་ལུང་ཅང་ཧྥུ་ཡོན་གྲོང་ཁྱེར་ཏུང་ཅི་ཀེ་ནས་པར་
བླངས་པའི་ལོ་འཁོར་གྱི་ཉི་མ་ཆུང་ཤོས་དེ་ཡིན།

པར་②ནི་ཟླ་7ཚེས་4ཉིན། ཡུལ་སྐོར་བས་ཧེ་ལུང་ཅང་ཧྥུ་ཡོན་གྲོང་ཁྱེར་ཏུང་ཅི་ཀེ་ནས་པར་
བླངས་པའི་ལོ་འཁོར་གྱི་ཉི་མ་ཆུང་ཤོས་དེ་ཡིན།

པར་③ནི་ཟླ་7ཚེས་4ཉིན། ཧེ་ལུང་ཅང་ཞིང་ཆེན་ཅ་མུའུ་སི་གྲོང་ཁྱེར་ཐུང་ཅང་གྲོང་ཁྱེར་
སན་ཅང་ཁོའུ་རྒྱལ་ཁབ་འདམ་རའི་སྤྱི་གླིང་ནས་པར་བླངས་པའི་ལོ་འཁོར་གྱི་ཉི་མ་ཆུང་ཤོས་དེ་ཡིན།

པར་④ནི་ཟླ་7ཚེས་4ཉིན། ཧེ་ལུང་ཅང་ཞིང་ཆེན་ཅ་མུའུ་སི་གྲོང་ཁྱེར་ཐང་ཡོན་རྫོང་ཅི་ཞང་
ཤང་གི་འབྲས་ཞིང་ཞིག་ནས་པར་བླངས་པའི་ཉི་མ་ཆུང་ཤོས་དེ་ཡིན།

ལོ་འཁོར་གྱི་ཉི་མ་
ཆུང་ཤོས་ཤར་བ།

③

①


